
Монгол Улсын Их Хурлын 8 дахь удаагийн сонгуулиар байгуулагдсан 

Улсын Их Хурлын анхдугаар чуулганы Эдийн засгийн байнгын хорооны 

2020 оны 7 дугаар сарын 07-ны өдөр /Мягмар гараг/-ийн 

хуралдааны товч тэмдэглэл


Улсын Их Хурлын гишүүн Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэйгээр хуралдаан 11 цаг 44 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Т.Аюурсайхан, Ж.Бат-Эрдэнэ, Х.Болорчулуун, Б.Жавхлан, О.Цогтгэрэл, С.Чинзориг.

Нэг.Жижиг, дунд үйлдвэрлэлийн  хөгжлийн дэд хорооны бүрэлдэхүүний тухай 

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, референт Г.Баярмаа, Б.Ууганцэцэг нар байлцав.

Жижиг, дунд үйлдвэрлэлийн хөгжлийн дэд хорооны бүрэлдэхүүний тухай танилцуулгыг Улсын Их Хурлын гишүүн Б.Баттөмөр танилцуулав. 

Танилцуулгатай холбогдуулан Улсын Их Хурлын гишүүн М.Оюунчимэг, Д.Батлут, С.Ганбаатар нар үг хэлэв. 

Б.Баттөмөр: Жижиг, дунд үйлдвэрлэлийн хөгжлийн дэд хороог Улсын Их Хурлын гишүүн Энхтайваны Бат-Амгалан, Жадамбын Бат-Эрдэнэ, Жамбалын Ганбаатар, Хассуурийн Ганхуяг, Тогмидын Доржханд, Одонгийн Цогтгэрэл, Баттөмөрийн Энхбаяр нарын бүрэлдэхүүнтэйгээр байгуулахыг дэмжье гэсэн санал хураалт явуулъя. 

Зөвшөөрсөн:
10

Татгалзсан:

  3

Бүгд:


13

76.9 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 11 цаг 50 минутад хэлэлцэж дуусав.
Хоёр.Тогтвортой хөгжлийн зорилгын дэд хорооны бүрэлдэхүүний тухай 

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, референт Г.Баярмаа, Б.Ууганцэцэг нар байлцав.

Тогтвортой хөгжлийн зорилгын дэд хорооны бүрэлдэхүүний тухай танилцуулгыг Улсын Их Хурлын гишүүн Б.Баттөмөр танилцуулав. 

Танилцуулгатай холбогдуулан Улсын Их Хурлын гишүүн М.Оюунчимэг, Д.Батлут нар үг хэлэв. 

Б.Баттөмөр: Тогтвортой хөгжлийн зорилгын дэд хороог Улсын Их Хурлын гишүүн Сайнбуянгийн Амарсайхан, Дамбын Батлут, Баагаагийн Баттөмөр, Дашдэмбэрэлийн Бат-Эрдэнэ, Наянтайн Ганибал, Болдын Жавхлан, Мөнхөөгийн Оюунчимэг нарын бүрэлдэхүүнтэйгээр байгуулахыг дэмжье гэсэн санал хураалт явуулъя. 

Зөвшөөрсөн:
  9


Татгалзсан:

  4


Бүгд:


13


69.2 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн М.Оюунчимэг Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 12 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 11 цаг 56 минутад өндөрлөв.

Тэмдэглэлтэй танилцсан:


ХУРАЛДААН ДАРГАЛАГЧ,

УЛСЫН ИХ ХУРЛЫН ГИШҮҮН


                Б.БАТТӨМӨР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ






      П.МЯДАГМАА

МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 2020 ОНЫ 7 ДУГААР САРЫН 07-НЫ ӨДӨР /МЯГМАР ГАРАГ/-ИЙН ДЭЛГЭРЭНГҮЙ ТЭМДЭГЛЭЛ

Б.Баттөмөр: Байнгын хорооны гишүүдийн өнөөдрийн амар амгаланг айлтгая. Гишүүдийн ирц 63.2 хувиас бүрдсэн тул Эдийн засгийн байнгын хорооны 2020 оны 7 дугаар сарын 7-ны өдрийн хуралдаан нээснийг мэдэгдье.


Өнөөдрийн хуралдаанаар хэлэлцэх асуудлыг танилцуулъя. 

Жижиг, дунд үйлдвэрлэлийн хөгжлийн дэд хорооны бүрэлдэхүүний тухай, нэгдүгээрт нь.


Хоёрдугаарт нь Тогтвортой хөгжлийн зорилгын дэд хорооны бүрэлдэхүүний тухай. Ийм хоёр асуудал хэлэлцэх юм байна. 

Хэлэлцэх асуудал дээр саналтай гишүүд байна уу? 

Хэлэлцэх асуудалдаа оръё. Эхний асуудал. Жижиг, дунд үйлдвэрлэлийн хөгжлийн дэд хорооны бүрэлдэхүүний асуудлыг хэлэлцье. 

Дэд хорооны талаар хуулийн зохицуулалтыг товч танилцуулъя. 
Монгол Улсын Их Хурлын тухай хуулийн 28 дугаар зүйлийн 28.1-д Эдийн засгийн байнгын хорооны бүрэлдэхүүнд 2 дэд хороо байхаар заасан байдаг. 

1.Жижиг, дунд үйлдвэрлэлийн хөгжлийн дэд хороо. Энэ дэд хороо нь жижиг дунд үйлдвэрлэлийн хөгжил, хөрөнгө оруулалт, зээл, тусламжийн бодлого, зохицуулалтын асуудлыг эрхэлдэг юм байна. 

2.Тогтвортой хөгжлийн зорилгын дэд хороо энэ дэд хороо нь Монгол Улсын тогтвортой хөгжлийн зорилгуудыг хууль, тогтоомж болон хөгжлийн бодлого, төлөвлөлтийн баримт бичигт тусган хэрэгжүүлэх ажлыг эрхлэх юм байна. 

Монгол Улсын Их Хурлын тухай хуулийн 28 дугаар зүйлийн 28.5-д дэд хорооны бүрэлдэхүүнд зөвхөн харьяалагдах Байнгын хорооны гишүүд орох бөгөөд дэд хорооны бүрэлдэхүүний тоо нь тухайн Байнгын хорооны гишүүдийн ½-ээс илүүгүй байна гэсэн хуулийн зохицуулалт байна. 

Монгол Улсын Их Хурлын чуулганы хуралдааны дэгийн тухай хуулийн дэгийн тухай хуулийн хуулийн 26 дугаар зүйлийн 26.3–т дэд хорооны бүрэлдэхүүний тухай асуудлыг харьяалах Байнгын хорооны хуралдаанаар урьдчилан хэлэлцэх бөгөөд нэгдсэн хуралдаанд Байнгын хорооны гаргасан санал, дүгнэлтийг үндэслэн дэд хорооны бүрэлдэхүүний тухай тогтоол батална гэж тус тус заасан байна. 

Жижиг, дунд үйлдвэрлэлийн хөгжлийн дэд хорооны бүрэлдэхүүнийг Улсын Их Хурал дахь олонх, цөөнхийн төлөөллийг харгалзан дараах бүрэлдэхүүнтэй байгуулахаар нэр дэвшүүлж байна. 

Үүнд: Улсын Их Хурлын гишүүн Энхтайваны Бат-Амгалан, Жадамбын Бат-Эрдэнэ, Жамбалын Ганбаатар, Хассуурын Ганхуяг, Тогмидын Доржханд, Одонгийн Цогтгэрэл, Баттөмөрийн Энхбаяр гэсэн ийм 7 хүний бүрэлдэхүүнтэйгээр явуулахаар санал оруулж байна. 
Саналтай холбогдуулан асуух асуулттай гишүүд нэрсээ өгөөрэй. 

Оюунчимэг гишүүн байна. Оюунчимэг гишүүнээр тасалъя. 

М.Оюунчимэг: Өдрийн мэнд хүргэе. Баттөмөр даргаа би өмнө нь нөгөө 4 жил Жижиг, дунд үйлдвэрийн дэд хороонд байсан. Ганбаатар гишүүнтэйгээ нийлээд энэ Жижиг, дунд үйлдвэрлэл үйлчилгээг дэмжих тухай хуулийн шинэчилсэн найруулга санаачлагчийн нэг. Бас батлахад гол үүрэгтэй оролцсон гишүүний хувьд энэ дэд хороондоо тогтвортой байх сонирхолтой байна. Тэгэхээр бас сольж оруулж өгнө үү гэж хүсмээр байна. Ер нь тэгээд нэг тойргийн 2 байхгүй тарж орох ёстой гэж өмнө нь бас тэгдэг байсан. Тэгээд би бодолцож үзэж би Жижиг, дунд үйлдвэрлэлийн хөгжлийн дэд хороонд хамрагдах бодолтой байна. 
Б.Баттөмөр: Нэг тойргийн юу гэнэ ээ. 

М.Оюунчимэг: Нэг тойргийн юу гэнэ ээ. Хүмүүсийг одоо ингээд гишүүд чинь Байнгын хороонд тарахад юу яагаад байх шиг байна лээ шүү дээ. Нэг дүүргээс сонгогдсон бол тарж орж бие биеэ нөхөх ч гэдэг юм уу тиймэрхүү бодлого бариад байх шиг байсан. 

Гэхдээ энэ бол тэд нарын хувийн асуудал байх л даа. Би өөрөө бол Жижиг, дунд үйлдвэрийн дэд хөгжлийн дэд хороондоо хамрагдах хүсэлтэй байна. 

Б.Баттөмөр: Тэгэхээр намуудын бүлгээс өгсөн л дөө. Тэгэхээр одоо нэг гарц байгаа. Оюунчимэг гишүүн дээр дахиад нэг хүн нэмээд 9 болгоод оруулчих юм бол болж байна. 

Батлут гишүүнд микрофон өгье. 

Д.Батлут: Та бүхэндээ эрхэм гишүүдийн энэ өдрийн мэндийг хүргэе. Жижиг, дунд үйлдвэрлэлийн хөгжлийн дэд хороонд бас би орох хүсэлтэй байгаа. Манай Орхон аймаг, Эрдэнэт хот өөрөө цаашлаад жижиг, дунд үйлдвэрлэлийн чиглэлээр нэлээд хөгжих асуудлууд бас яригдаж байгаа. Манай мөрийн хөтөлбөрт технологийн хот болох асуудлууд яригдаж байгаа учраас энэ чиглэл дээр бас орж ажиллах хүсэлтэй байгаа. Энэ хүсэлтийг бас хүлээж авна уу гэж хүсэж байна. 

Баярлалаа. 

Б.Баттөмөр: Ганбаатар гишүүнд микрофон өгье. 

Ж.Ганбаатар: Баярлалаа. Явцын дунд дэд хорооны ирц хүрдэггүй л дээ хуралдах гэхээр Баттөмөр дарга маш сайн мэдэж байгаа. Тэгэхээр 7 хүнтэй байх нь бараг зөв байх болов уу гэж бодож байна. 

Тэгээд би өөрийгөө яая даа. Тэгээд манай Оюунчимэг гишүүн ч юм уу, Батлут гишүүний нэрийг оруулъя даа. Бас тэр манай Ганхуяг гишүүн байгаа юм чинь. Оюунчимэг гишүүний зарчмыг бас зөв байх гэж бодож байна. Тэгээд өөрийнхөө нэрийг жижиг, дундаас нь татъя. 

Баярлалаа. 

Б.Баттөмөр: Ер нь бол энэ хуралдаа суух нь гишүүдийн үүрэг шүү дээ. Тавигдаж байгаа шаардлага өндөр байна. Би бол таныг нэрээ битгий татаач ээ. Есөөрөө байя. Таван гишүүн хуралдана шүү дээ. Тийм хариуцлага тооцдог болсон. 
Ингээд энэ асуудал дээр үг хэлэх гишүүн байна уу? алга байна. Уншиж танилцуулъя. 

Энхтайвны Бат-Амгалан, Жадамбын Бат-Эрдэнэ, Жамбалын Ганбаатар, Хассуурийн Ганхуяг, Тогмидын Доржханд, Одонгийн Цогтгэрэл, Баттөмөрийн Энхбаяр, Мөнхөөгийн Оюунчимэг, Дамбын Батлут гэсэн ийм 9 хүний бүрэлдэхүүнтэйгээр одоо энэ жижиг, дунд үйлдвэрлэлийн дэд хороог байгуулахаар болж байна. 

Гишүүд санал хэлж, асуулт асууж дууссан. Санал хураалт явуулъя. Саяын миний хэлсэн 9 гишүүнийг дэмжье гэсэн томьёоллоор санал хураалт явуулъя. 

Хуралдаанд 13 гишүүн оролцож, 10 гишүүн зөвшөөрч 76.9 хувиар санал дэмжигдэж байна. 

Дараагийн хэлэлцэх 2 дахь асуудалд оръё. Тогтвортой хөгжлийн зорилгын дэд хорооны бүрэлдэхүүний тухай. 

Тогтвортой хөгжлийн зорилгын дэд хорооны бүрэлдэхүүнийг Улсын Их Хурал дахь олонх, цөөнхийн төлөөллийг харгалзан дараах бүрэлдэхүүнтэйгээр байгуулахаар нэр дэвшүүлж байна. Улсын Их Хурлын гишүүн Сайнбуянгийн Амарсайхан, Дамбын Батлут, Баагаагийн Баттөмөр, Дашдэмбэрэлийн Бат-Эрдэнэ, Наянтайн Ганибал, Болдын Жавхлан, Мөнхөөгийн Оюунчимэг гэсэн ийм 7 хүний бүрэлдэхүүнтэй. 

Ийм бүрэлдэхүүнтэйгээр олонхын бүлгээс ирүүлсэн юм байна. тэгэхээр энэ дээр саналтай гишүүн саналаа хэлж болно. 

Оюунчимэг гишүүнд микрофон өгье. 

Сая би Жижиг, дунд үйлдвэрлэлийн дэд хороонд хамрагдсан учраас Тогтвортой хөгжлийн зорилгын дэд хорооноос нэрээ хасуулах хүсэлтэй байна. Чойжилсүрэн гишүүн байна. Өөр бусад гишүүд байна. Тогтвортой хөгжлийн бодлого бол маш чухал дэд хороо шүү дээ. Тэгэхээр энд бас ороосой гэж хүсч байна. 

Баярлалаа. 

Б.Баттөмөр: Батлут гишүүнд микрофон өгье. 

Д.Батлут: Би бас Жижиг, дунд үйлдвэрлэлийн хөгжлийн дэд хороонд орсон учраас Тогтвортой хөгжлийн зорилгын дэд хорооноос бас нэрээ татъя гэсэн хүсэлтэй байна. Энэ хүсэлтийг бас хүлээж авна гэж хүсэж байна. 

Баярлалаа.

Б.Баттөмөр: Тэгэхээр Баагаагийн Баттөмөр, Дашдэмбэрэлийн Бат-Эрдэнэ, Наянтайн Ганибал, Болдын Жавхлан гэсэн 5 гишүүнтэй. 
Энд орох гишүүд байна уу? Орох гишүүд алга байна. Таваар нь явъя. 

Тогтвортой хөгжлийн зорилгын дэд хороонд Сайнбуянгийн Амарсайхан, Баагаагийн Баттөмөр, Дашдэмбэрэлийн Бат-Эрдэнэ, Наянтайн Ганибал, Болдын Жавхлан гэсэн таван хүний бүрэлдэхүүнтэйгээр байгуулахыг дэмжье гэсэн томьёоллоор санал хураалт явуулъя. 

Хуралдаанд 13 гишүүн оролцож, 9 нь зөвшөөрч 69.2 хувийн саналаар санал дэмжигдлээ. 


Нэгдсэн хуралдаанд Байнгын хорооны санал, дүгнэлтийг Мөнхөөгийн Оюунчимэг танилцуулна. 

Хэлэлцэх асуудал дууссан тул 
Байнгын хорооны хуралдаан дууссаныг мэдэгдье. Баярлалаа. 
Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

